
МЕСТО ПЕДАГОГИЧЕСКОГО ОБЩЕНИЯ И ЭТИКИ ВЗАИМОДЕЙСТВИЯ В ПРЕДОТВРАЩЕНИИ КОНФЛИКТОВ
В данной статье анализируется о месте педагогического общения и этики взаимодействия в межличностном общении. Примеры наставлений восточных мыслителей о манерах и культуре общения между учителем и учеником.

PLACE AND ETHICS PEDAGOGICAL COMMUNICATION INTERACTIONS IN CONFLICT PREVENTION

This article examines the place of pedagogical communication and interaction of ethics in interpersonal communication. Examples teachings of eastern thinkers on the manners and culture of communication between teacher and student.

Инсон ўз зотидан келиб чиқиб ижтимоий мавжудот ҳисобланади ва бошқалар билан муомала қилиш ва муошират этишдан кенг фойдаланади. Чунки табиий ҳаётининг давоми ижтимоий ҳаётга боғлиқдир.
Таълим-тарбияда эса майда-чуйда нарса бўлиши мумкин эмас, бошқаларга беҳурматлик, жамоат жойларида қилинган қўполликларга бефарқ қараб бўлмайди.

Албатта, мулойим муомала, соф қалб, чиройли хулқ-атворни ўрганиб бўлмайди. Ички маданиятни ривожлантириш юксак инсоний сифатларни шакллантирувчи тарбиявий ишлар мажмуасидан ўрин олиши керак. Ин​соннинг хулқ-атвори унинг кўзгуси, — дейилади . Шундай экан, кишининг ҳар бир ишида қалбининг гўзаллиги, соф туйғулари, юксак ғояси ва маданияти кўриниб туриши лозим.

Ширин ва яхши сўзлар бамисоли оқиб турган зилол сув каби оқиб борган жойини гулзор қилади, киши кўнглига умид чечаклари униб чиқишига замин яратади. 

Шарқ алломалари ва хориж психологлари томонидан олиб борилган тадқиқотларга мувофиқ, республикамизда фаолият кўрсатаётган психолог олимлар томонидан педагог шахси ва унда касбий хусусиятларини шаклланиш масаласи ўрганилиб келинмоқда. Жумладан, Олий мактаб ўқитувчиси фаолиятининг маҳсулдорлигини ошириш бўйича психолог Э.Ғозиевнинг шогирдлари қатор илмий тадқиқот ишлари олиб бордирлар. Жумладан, Б.Э.Ўтановнинг «Ўқитувчи ва талабанинг ҳамкорлигидаги фаолият ўқитиш самарадорлигини оширишнинг мухим омили шароитида» мавзусидаги номзодлик диссертация ўқитувчи ва талабанинг ҳамкорлик фаолиятига бағишланган. 
Соҳиб Қирон Амир Темур хам ўз хукумронлиги даврида илм аҳиллари, устоз, мударрисларга хурмат билан қарайди. Кишиларга мансаб беришда хам уларнинг илмларининг ҳисобга олади. Кўплаб мактаб, мадраса очади, уларга муаллим ва мударрислар тайин этади. Ўзининг устозларини жуда қадрлайди.

Алишер Навоий ижодида ҳам устоз –шогирд одоби масалаларига кенг ўрин берилади. У ёшларга чуқур билим бериш учун мударрис, устоз ва мураббийларнинг ўзлари ҳам билимли ва тарбияли бўлишлари зарурлигини ўқтиради. Нодон, жоҳил устозларни танқид қилиб, улар маълимотли, ўқитиш йўлларини биладиган бўлишлари зарур дейди. Масалан: “Маҳбуб ул – қулуб” асарида мактабдорлар ҳақида фикр юритар экан, уларнинг ўта қаттиқ қўл, жоҳил ва таъмагирликлари ҳақида:”Мактаб тутувчи гуноҳсиз ёш болаларни жафо қилувчидир”, - деб ёзади. Шу билан бирга устоз меҳнатининг оғирлигини ҳолисона баҳолайди:”Унинг иши одам тугул, ҳато девнинг ҳам қўлидан келмайди.Бир кучли киши бир ёш болани сақлашга ожизлик қилар эди, у эса бир тўда болагаилм ва адаб ўргатади”,-дейди

Муаллифларнинг фикрича, ўқитувчининг самарадорлиги ўқувчи билан ўқитувчи ҳамкорлик кўламига боғлиқ, чунки ҳамкорликдаги маҳсулдор фаолият доираси қийинчилик шунчалик паст бўлади, муомилага киритиш нисбатан енгил кўчди.

Аниқланишича, ўсмирлар орасида юзага келадиган келишмовчиликлар ҳар доим ҳам низога олиб келмайди. Келишмовчиликларнинг низога айланиб кетиши ёки баҳс ва мунозараларда ҳал этилиши, педагогик раҳбарликнинг мохирона ташкил этилишига боғлиқдир. Кўп ҳолларда низонинг муваффақиятли ҳал этилиши, педагогнинг унга нисбатан билдираётган муносабати доирасида эгаллаб турган ўрнига (авторитар, бетараф, низодан чекиниш, низога оқилона ёндашув) ҳам боғлиқ бўлади. Низони бошқариш, унинг ривожланишини тахминлаш ва ҳал қила олиш – педагогик фаолиятнинг ўзига хос “хавфсизлик техникаси” хисобланади. (Д.Ф.Морецкий).

Низоларни ҳал этишга тайёргарлик борасида иккита ёндашув фарқланади:

· мавжуд педагогик тажрибларни ўрганиш;

· низоларнинг ривожланишига хос бўлган психологик қонуниятларни, улардан огоҳ этиш ва бартараф қилиш воситаларини эгаллаш.


Низоларга педагогик жихатдан тўғри ёндашиш ва уларни ҳал қилиш катта имкониятлар яратади. Ушбу икониятларни рўёбга чиқариш, фактлар ва юзага келган холатни таҳлил қилиш, ўқувчиларнинг фаолият мотивларини аниқлаш орқали амалга оширилади.(В.В.Давидов). “Низоли вазият, педагогик мақсадга мувофиқдир ва у педагогик таъсир кўрсатишнинг фаол воситаси сифатида майдонга чиқади”(Л.С.Виготский). 
В.М.Афонькованинг тасдиқлашича, ўсмирлар орасидаги низоларга педагогик аралашувнинг муваффақияти, педагог эгаллаб турган позицияга боғлиқдир. Унинг фикрича, бундай позициялар камида 4тани ташкил этади: 

- низога авторитар аралашув позицияси – педагогнинг ишончи комилки – низо ёмон ходиса, у билан курашиш керак деб хисоблайди ва уни бостиришга интилади;

- бетарафлик позицияси – педагог ўз тарбияланувчилари ўртасидаги тўқнашувларни кўрмаганликка олишга ва аралашмасликка интилади;

- низодан қочиш позицияси - педагогнинг ишончи комилки, низо унинг болаларга тарбия беришдаги муваффақиятсизликлари кўрсаткичи ҳамда у вазиятдан чиқа олмаганлиги туфайли юзага келган;

- низога оқилона аралашув позицияси – педагог ўз тарбияланувчилар жамоасини яқиндан билиши ҳамда ўзидаги билим ва кўникмаларга таянган ҳолда, низонинг вужудга келиш сабабларини таҳлил қилади, уни бартараф этиш ёки муайян бир чегарагача ривожланишига имкон бериш қарорини қабул қилади. (В.М.Афонькова, В.П.Беспалько). 

Тўртинчи позициядаги педагогнинг харакатлари низони назорат қилиш ва бошқаришга имконият яратиб беради. 

Аммо, кўп ҳолларда педагогга тарбияланувчилар билан биргаликда фаолият кўрсатиш техникаси ва маданияти етишмайди, бу эса ўзаро бегонасирашга олиб келади. С.И.Михайлованинг фикрича, мулоқотнинг юқори даражасини эгаллаган киши, нафақат низони тўғри ҳал этади, балки унинг сабабларини ҳам тушуна олади. Ўсмирлар орасидаги низоларни ҳал қилишда ишонтириш методи, яъни тарафларни муросага келтириш қўл келади. У ўсмирларга низони ҳал қилишнинг айрим шакллари(муштлашиш, лақаб қўйиш, қўрқитиш ва хоказо) мақсадга мувофиқ эмаслигини кўрсатади. 
Шу билан бирга айрим педагоглар мазкур методни қўллашда, ўсмирнинг фикр-мулоҳазаларини инобатга олмай, фақат ўз далилларига таянган ҳолда иш олиб бориб типик ҳатога йўл қўйишади. Агар педагог тарбияланувчининг қарашларини четга суриб қўйса, мақсадга эришиш учун эмоционаллик ҳам, мантиқий қарор ҳам камлик қилади. 

Ўрганилаётган муаммо доирасида, А.В.Мудрикнинг ўсмирлар мулоқотини нисбатан коррекциялаш(тузатиш)га қаратилган ғоялари ҳам сезиларли қизиқиш уйғотади. Унинг фикрича, ўсмирларнинг жамоадаги мулоқоти самарасиз бўлса, ўзидан катта ёки кичик ёшдаги болалар билан кечадиган мулоқотини тартибга солиш зарурати туғилса коррекциялаш (тузатиш)га бўлган эҳтиёж ортади. Унинг хисоблашича мулоқотнинг коррекциялаш(тузатиш) ишини билвосита тарзда ўтказиш мақсадга мувофиқдир. Бу ерда педагогнинг асосий вазифаси янги вазиятлар яратишдан иборат бўлиб, унда ўсмирлар бир-бирларига янгича назар билан қараш имкониятига эга бўладилар. 

Одобли инсон барча одамларнинг яхшисидир ва барча халқлар учун ёқимлидир. У мансабдор кишилардан гўзалроқ ва бадавлат одамлардан ҳурматлироқдир. Одобли одам ўз тенгдошлари орасида ҳам таҳсинга лойиқ. Ҳеч қандай эҳсон бермай каттадан-кичик, ҳаммани шод қилади. Ҳеч қандай ҳадя қилмай, кишиларнинг гамини тарқатади... Тавозеъ ва одоб эгалларига ҳамма таъзим қилади ва ҳурмат билдиради”.
Ислом динининг одоби ва расм-русумларида таъкидлаб ўтиладиган муоширатнинг усулларидан бири бу муроса қилиш ва юмшоқ характерга эга бўлиш ёки бошқа иборат билан ифодалаганда халқ билан хуш муомала бўлишдир. Ислом доимий равишда ўз издошларини бошқалар билан муомала қилишда юмшоқлик ва мулойимликка даъват этади ва уларни қуполлик ва ёмон феълга эга бўлишдан қайтаради.

